

Tezat e masterit për diskutim publik të miratuara nga Departamenti i Pedagogjisë
Me: 12.11.2024
[bookmark: _Toc31133488][bookmark: _Toc102825515]
KOSOVARE MAZREKU
Tema: Ndikimi i vlerësimit formativ në suksesin e nxënësve të arsimit fillor
Komisioni: 
Prof.Dr.Ass. Jehona Rrustemi
Prof. Dr.Asoc. Majlinda Gjelaj 
Prof.Dr.Ass. Vjollca Ahmedi
[bookmark: _Toc181202323]ABSTRAKT
Duke marrë parasysh se arsimi i shoqërisë është segmenti më i rëndësishëm i një shteti, atëherë ne duhet që në vazhdimësi të bëjmë përpjekje për ta zhvilluar, e madje edhe perfeksionuar atë.  Vlerësimi formativ në klasë, llojllojshmëria e instrumenteve vlerësuese që përdorin mësimdhënësit në klasa, sfidat që mësimdhënësit hasin gjatë zbatimit të vlerësimit, vlerësimi formativ dhe zbatimi saj, janë disa nga problemet e hulumtimit që synon të studiohet.
Kur vjen puna tek vlerësimi çdoherë mësimdhënësit janë në kërkim të metodave, llojeve të përshtatshme vlerësuese në klasat e tyre. Po ashtu duke analizuar studimet e mëparshme lidhur me këtë temë konstatohet se vlerësimi është sfidë në procesin mësimor dhe se vlerësimi formativ i nxënësve në klasa ndërlidhet me suksesin e nxënësve.
Qëllimi këtij hulumtimi është të nxjerrim në pah ndërlidhjen e vlerësimit formativ në shkollat në nivelin e arsimit fillor me arritjet e nxënësve dhe suksesin e tyre. Hulumtimi u realizua sipas qasjes sasiore, për mbledhjen e të dhënave të nevojshme për këtë hulumtim u përdor pyetësori me pyetje të mbyllura dhe të hapura me mësimdhënës dhe anketa me nxënës për të mbledhur të dhënat e nevojshme për këtë studim, të cilat u punuan në SPSS. Duke arritur rezultatet se çfarëjanë përceptimet e nxënësve dhe mësimdhënësve lidhur me vlerësimin në shkolla dhe se si përdorimi i vlerësimit formativ (formues) për të nxënë ndërlidhet me arritjet e nxënësve.
	
Fjalët kyçe:vlerësim formativ, mësimdhënës, arritje, teknika, nxënës.



NORË CAKIQI 
Titulli: Zhvillimi i konceptit mësimdhënës hulumtues tek mësimdhënësit para shërbimit: Hulumtim në veprim 
Komisioni: 
Prof.Asoc.Dr. Blerim Saqipi – kryetar 
Prof.Ass.Dr. Fjolla Kaçaniku – mentor 
Prof.Asoc.Dr. Teuta Danuza – anëtar 

Abstrakt 
Mësimdhënësi hulumtues është figurë thelbësore në fushën e arsimit dhe studimit. Ai ose ajo nuk është vetëm transmetues i njohurive, por gjithashtu është i angazhuar në hulumtime akademike, duke kontribuar në zhvillimin dhe avancimin e dijes në fushën edukativo-arsimore. Studimi i mësimdhënësit hulumtues është i rëndësishëm për disa arsye. Mësimdhënësit janë në pozitën ideale për realizimin e hulumtimeve sepse kanë qasje në kontekstin dhe subjektin e studimit. Përmes hulumtimit gjenerojnë informata që mundësojnë ndërlidhje mes teorisë dhe praktikës dhe të pasurojnë mësimdhënien e tyre. Kështu, studimi i tyre ndihmon në përmirësimin e cilësisë së arsimit dhe në përgatitjen e mësimdhënësve para shërbimit për sfidat bashkëkohore të fushës së edukimit. Në vendin tonë, deri tash nuk është zhvilluar sa duhet koncepti i të qenit mësimdhënës hulumtues tek mësimdhënësit para shërbimit. Prandaj, qëllimi i këtij studimi është të analizojë potencialin e një intervenimi në zhvillimin e konceptit mësimdhënës hulumtues tek mësimdhënësit para shërbimit. Hulumtimi udhëhiqet nga qasja kualitative. Modeli i hulumtimit është hulumtimi në veprim, meqë rast është mbajtur para pyetësori i standardizuar nga van Katwijk et al. (2021), punëtoria dy ditore dhe pas pyetësori. Pastaj, është organizuar fokus grupi. Limitimi i këtij studimi është numri i vogël i pjesëmarrësve. Seminari dy ditorë ka pasur një ndikim pozitiv në zhvillimin e bindjeve të mësimdhënësve para shërbimit, duke nxitur qëndrime dhe bindje pozitive për rolin e mësimdhënësit hulumtues. Mësimdhënësit para shërbimit shprehin gatishmëri dhe ndjehen kompetent për të realizuar hulumtime si në nivel individual ashtu edhe grupor. Hulumtimi në veprim konsiderohet një metodë kyçe për përmirësimin e praktikave mësimore dhe zhvillimin profesional të mësimdhënësve, duke ndikuar pozitivisht në performancën e nxënësve dhe politikat arsimore nga ata. Përvojat praktike në projekte të vogla hulumtimi dhe diskutimet gjatë lëndëve semestrale kanë kontribuar pozitivisht në rritjen e interesit dhe aftësive të tyre për hulumtim. Megjithatë, vërehet nevoja për qasje të lehtë në literaturën shkencore dhe për mbështetje nga personeli akademik me përvojë. 
Fjalët kyce: mësimdhënës hulumtues, mësimdhënës para shërbimit, zhvillim
ARDIANA LAHU

Tema: Socializimi i vetëperceptuar për jashtëshkollore nga nxënësit 12-17 vjeçarë

Komisioni:
Prof. Asoc. Dr. Arlinda Beka-Mentore
Prof. Ass. Dr. Blerta Perolli-Shehu-Kryetare
Prof. Ass. Dr. Donika Koliqi-Anëtare


ABSTRAKTI

Ky punim ka për qëllim të matë përshtypjet e nxënësve e moshës 12-17 vjeçare për socializimin në aktivitetet jashtë kurrikulare. Pjesëmarrja në aktivitetet jashtë kurrikulare mund të ketë efekte pozitive tek nxënësit, me pjesëmarrje më të madhe, të shoqëruar me rezultate më të larta akademike, rezultate më të mira socio-emocionale dhe ndikim në zhvillimin e shkathtësive sociale. Punimi gjithashtu, synon të zbulojë se cilat aspekte të socializimit dominojnë nga përshtypjet e nxënësve. Duke u nisur nga qëllimi dhe pyetjet kërkimore, dizajni i hulumtimit do të jetë kuantitativ (sasior). Për grumbullimin e të dhënave të mjaftueshme për hulumtimin e problemit do të përdorim teknikën e anketimit me instrumentin e saj, pyetësorin për nxënës. Mostra e këtij hulumtimi do të jenë rreth 200 nxënës që do të jenë pjesë në aktivitetet jashtë kurrikulare për 9 muaj rresht, duke u takuar një herë në javë nga dy orë në programin e Vullnetarizmit Edukativ në Organizatën Jo- Qeveritare TOKA. Me këta 200 nxënës do te zhvillohet Para dhe Pas testi. Të dhënat e mbledhura do të barten në programin Statistical Program for Social Sciences (SPSS). Përmes SPSS-it do të kontrollojmë besueshmërinë dhe vlefshmërinë e pyetësorit, do të nxjerrim statistikat përshkruese dhe do të bëjmë analizë korrelacioni e të tjera. Për të kuptuar ndikimin e aktiviteteve jashtë kurrikulare në zhvillimin social të nxënësve poashtu, do të bëhet edhe analiza e regresionit. Ky studim mund t’i shërbejë shkollave të mesme të ulëta dhe të larta gjatë hartimit të planeve dhe programeve për nxënës si dhe DKA-ve gjatë organizimit të trajnimeve të ndryshme për zhvillim të vazhdueshëm profesional, për mësimdhënësit në shërbim.

Fjalët kyçe:aktivitetet jashtë kurrikulare, nxënësit, zhvillimi social, aftësitë socialetj.





ARLINDA FEKA
Titulli: “Roli i njohurive dhe qëndrimeve të mësimdhënësve të ciklit fillor për nxënësit që belbëzojnë”.
Komisioni: 
1. Prof. Ass. Dr. Ardita Devolli - mentore
1. Prof. Dr. Naser Zabeli - kryetar
1. Prof. Ass. Dr. Blerta Perolli Shehu - anëtare

ABSTRAKTI
Belbëzimi është një çrregullim neurozhvillimor që ndikon në rrjedhën e të folurit dhe mund të ketë një ndikim të thellë në vetëbesimin dhe zhvillimin social të fëmijëve. Reagimet e dëgjuesve, sidomos të mësimdhënësve në mjedisin e një fëmije, luajnë një rol kyç në perceptimin që ai ka për belbëzimin e tij. Për të pasur ndikim pozitiv te nxënësit që belbëzojnë, është thelbësore që mësimdhënësit të kenë njohuri të përditësuara dhe qëndrime pozitive ndaj këtyre nxënësve. Prandaj, ky hulumtim shqyrton rolin e njohurive dhe qëndrimeve të mësimdhënësve të arsimit fillor në komunën e Mitrovicës ndaj nxënësve që belbëzojnë, duke analizuar faktorët që ndikojnë në këto aspekte dhe duke identifikuar nevojat për trajnime të mëtejshme.
Në këtë hulumtim janë përdorur dy instrumente për mbledhjen e të dhënave: Pyetësori i Qëndrimeve të Mësuesve ndaj Belbëzimit (TATS) nga autorët Crowe dhe Walton (1981), si dhe Pyetësori i Njohurive për Belbëzimin (ASK) nga autorët Crowe dhe Cooper (1977). Të dyja instrumentet janë përkthyer dhe përshtatur në gjuhën shqipe për nevojat e këtij hulumtimi. Të gjitha të dhënat janë analizuar përmes softuerit SPSS, duke përdorur modelet si korrelacioni, regresioni linear, t-testi dhe ANOVA.
Rezultatet e studimit treguan se nuk ka një lidhje të fortë ndërmjet njohurive të mësimdhënësve për belbëzimin dhe qëndrimeve të tyre ndaj nxënësve që belbëzojnë. Gjithashtu, nuk u gjet asnjë marrëdhënie e rëndësishme ndërmjet përvojës profesionale dhe nivelit të njohurive. Ndonëse niveli i njohurive është i kënaqshëm, ka ende hapësira për përmirësim. Pavarësisht qëndrimeve pozitive ndaj nxënësve që belbëzojnë, njohuritë e mësimdhënësve nuk ndikojnë drejtpërdrejt në këto qëndrime. Kjo sugjeron se përmirësimi i qëndrimeve kërkon trajnime specifike dhe qasje gjithëpërfshirëse, duke ndihmuar në krijimin e një mjedisi më mbështetës për nxënësit që belbëzojnë. 
Fjalët kyçe:Belbëzimi, mësimdhënës, nxënës, njohuri, qëndrime.



MIRJETA ALIU
Titulli: “Efektet e kufizimeve të COVID – 19 në aktivitetin fizik të fëmijëve me nevoja të veçanta”.
Komisioni: 
1. Prof. Ass. Dr. Ardita Devolli - mentore
2. Prof. Dr. Naser Zabeli - kryetar
3. Prof. Ass. Dr. Blerta Perolli Shehu - anëtare

ABSTRAKTI
Lënda e edukimit fizik paraqet një ndër lëndët më të pëlqyera të nxënësve në shkollat tona. Nuk dihen shkaktarët kryesorë mirëpo kjo ndoshta për faktin se i largon nga monotonia dhe ngarkesat e lëndëve të tjera. Mirëpo siç dihet, gjatë vitit 2020 pandemia COVID – 19 nxënësit i ka privuar nga ndjekja e mësimit në objektet shkollore dhe poashtu edhe nga aktiviteti fizik dhe pikërisht ky studim ka për qëllim të gjej efektet e kufizimeve të COVID – 19 në aktivitetin fizik të fëmijëve me nevoja të veçanta. Pyetjet e ngritura në këtë hulumtim janë: Sa ka ndikuar pandemia COVID – 19 në uljen e pjesëmarrjes së fëmijëve me nevoja të veçanta në aktivitet fizik? Sa ndikon mungesa e aktivitetit fizik në ndërveprimin shoqëror të fëmijëve? A do të bëhet normë e re shoqërore niveli i uljes së aktivitetit fizik edhe pas COVID – 19? A ka ndërlidhje të kënaqshme midis aktiviteteve fizike të organizuara në shkollë dhe moshës së fëmijëve? A është organizuar apo krijuar gjatë kohës së pandemisë ndonjë platformë online që organizonte aktivitete fizike për të përmbushur nevojat e fëmijëve me nevoja të veçanta? Këto pyetje kanë gjetur përgjigje përmes realizimit të intervistës gjysmë të strukturuar dhe më pas analizimit dhe interpretimit të rezultateve të fituara. Mostrën e këtij hulumtimi e përbëjnë 30 prindër/kujdestarë të fëmijëve me nevoja të veçanta. Hulumtimi është i tipit kualitativ (cilësor), me përzgjedhje të mostrës përmes stratifikimit. 
Nga hulumtimi rezulton se prindërit janë në dijeni për efektet pozitive që ka aktiviteti fizik si në aspektin social ashtu edhe në atë psikologjik të fëmijëve të tyre, por të njëjtin listojnë një numër të madh pengesash që u pamundësonin atyre pjesëmarrjen në këto aktivitete gjatë COVID – 19, e të cilat janë: shëndeti, të ardhurat financiare, mungesa e përkrahjes shtetërore, përdorimi i tepruar i mjeteve teknologjike, si dhe mungesa e përkrahjes shtetërore. 

Fjalët kyçe:Aktiviteti fizik, COVID – 19, efektet negative, fëmijët me nevoja të veçanta.




ARTA GASHI 
Tema:Ndikimi i intervenimeve edukative në njohuritë e nxënësve të klasëve të pesta për ushqyerjen e shëndetshme
Komisioni: 
Prof. Donika Koliqi, mentore
Prof. Merita Berisha, kryetare
Prof. Fjolla Kacaniku, anetare
[bookmark: _Toc178534395]ABSTRAKTI
Edukimi i fëmijëve të ciklit fillor për ushqyerjen e shëndetshme është thelbësor për shëndetin dhe zhvillimin e tyre të përgjithshëm. Zakonet e të ushqyerit formohen gjatë fëmijërisë dhe shpesh përfshijnë preferenca për ushqime të pashëndetshme, që mund të vazhdojnë edhe në pjekuri, duke rritur rrezikun për sëmundje kronike si obeziteti dhe diabeti. Prandaj, intervenimet edukative që promovojnë të ushqyerit e shëndetshëm në shkollat fillore janë të domosdoshme për të ndikuar në përzgjedhjen e ushqimeve dhe për të ndihmuar në shmangien e zakoneve të pashëndetshme. Në këtë hulumtim ne kemi analizuar ndikimin e një intervenimi edukativ në njohuritë e nxënësve të klasëve të pesta në ushqyerjen e shëndetshme. Studimi përfshin vlerësimin e njohurive të nxënësve para dhe pas intervenimit edukativ në dy klasë atë kontroll dhe eksperimentale. Të dhënat u mblodhën përmes pyetësorëve para dhe pas intervenimit për të matur ndryshimet në njohuri dhe zakone ushqimore. Studimi përfshiu edhe intervista me mësimdhënës për të kuptuar sfidat dhe mënyrat efektive të edukimit të nxënësve rreth ushqyerjes së shëndetshme.
Analiza statistikore tregoi përmirësim të rëndësishëm në nivelin e njohurive të grupit eksperimental krahasuar me grupin kontroll (p < 0.05). Nxënësit e grupit eksperimental treguan një rritje prej 25% në njohuritë mbi ushqyerjen e shëndetshme pas ndërhyrjes, ndërsa grupi kontroll shfaqi përmirësime të papërfillshme (p > 0.05). Dallime të rëndësishme nuk u vërejtën mes vajzave dhe djemve në nivelin e njohurive pas intervenimit. Megjithatë, zakonet ushqimore të nxënësve të grupit eksperimental u përmirësuan ndjeshëm, me një rritje të konsumit të frutave dhe perimeve dhe një ulje të konsumit të ushqimeve të përpunuara, në krahasim me grupin kontroll (p < 0.05). Ky studim tregon se intervenimet edukative të strukturuara dhe interaktive mund të kenë ndikim të rëndësishëm në përmirësimin e njohurive dhe zakoneve ushqimore të nxënësve, duke sugjeruar nevojën për përfshirjen e tyre të vazhdueshme në programet shkollore.

Fjalët kyçe: intervenim edukativ, cikël fillor, nxënës, ushqyerje e shëndetshme, nivel i njohurive
AGNESA GJURAJ 
Tema: NDËRLIDHJA MIDIS VETEFIKASITETIT TË MËSIMDHËNËSVE ME  ARRITJETAK ADEMIKE TË NXËNËSVE NË KLASAT GJITHËPËRFSHIRËSE
Komisioni:
Prof. Donika Koliqi, mentore
Prof. Naser Zabeli, kryetar
Prof. Blerta Perolli Shehu, anetare

ABSTRAKT
Roli i mësimdhënësve përbën një faktor kritik për zhvillimin e një mjedisi mësimor cilësor. Sa
më e përkushtuar dhe e avansuar të jetë mësimdhënia, aq më cilësor do të jetë niveli arsimor. Ngritja e cilësisë arsimore luan rol kryesor për krijimin e një ambienti të përshtatshëm në klasë. Ambienti bashkëpunues i krijuar në klasë, sjell si rezultat performancë të mirë dhe përmirësim në arritjet akademike të nxënësve në klasë. Studimi ka si qëllim që, nëpërmjet qasjes kuantitative, të identifikojë nivelin e vetefikatitet të mësimdhënësve të arsimit fillor për të punuar në klasë gjithëpërfshirësve në varësi nga variablat demografike (gjinia, mosha, kualifikimi arsimor, përvoja profesionale, përvoja me nxënës menevoja të vecanta arsimore), si dhe të analizojë n dërlidhjen e vetefikasitetit të mësimdhënësve me rezultatet akademike të tyre nxënësve. Duke u fokusuar në klasat gjithëpërfshirëse, hulumtimi do të analizojë mënyrat se si ndjenja e vetefikasitetit të mësimdhënësve mund të përcaktojë dinamikën e mësimit dhe të influencojë angazhimin dhe përpjekjet e nxënësve në mësim. Mostra do të përbëhet nga 150 mësimdhënës dhe 150 nxënës të shkollave fillore të mesme të ulëta të Prishtinës. Rezultatet e kësaj analize pritet të ofrojnë një kontribut teorik dhe praktik në kuptimin e rëndësisë së rolit të vetefikasitetit të mësimdhënësve në krijimin e një mjedisi mësimor më stimulues, ku motivimi i nxënësve dhe arritjet akademike mund të forcohen. Ky studim synon të përmirësojë njohuritë tona mbi mënyrat se si mësimdhënësit mund të formojnë një përvojë mësimore që inkurajon shfrytëzimin e potencialit të plotë të nxënësve në klasat gjithëpërfshirëse.
Fjalët kyçe: mësimdhënës, nxënës, vetefikasitet, klasa gjithëpërfshirëse, motivim dhe arritje
akademike.



FLORIDA SINANAJ
Tema: Sfidat emocionale të edukatorëve fillestare në hyrje të profesionit
Komisoni:
Prof.Asoc. Adelina Hajrullahu - mentore
Prof. Asoc. Dr. Majlinda Gjelaj - kryetare
Prof. Ass. Fjolla -Kaçaniku -  anëtare

ABSTRAKT
Duke marrë parasysh rëndësinë e sfidave emocionale që hasin edukatoret fillestare dhe mungesën e literaturës në kontekstin e Kosovës, kam menduar që është e nevojshme të hulumtoj më thellë këtë temë. Qëllimi i kësaj teme është të hulumtoj dhe analizoj sfidat emocionale që hasin edukatoret fillestare duke ofruar pastaj rekomandime që ndihmojnë në përmirësimin e përvojave dhe mbështetjes së tyre profesionale. Nga të gjitha informacionet e marra, kontributi është edhe tek unë si një edukatore fillestare. Në hulumtim është përdorur një qasje cilësore. Të dhënat janë mbledhur përmes intervistave të thelluara me edukatore fillestare. Mostrapërfshinë pesëmbëdhjetë edukatore fillestare nga  shkollat fillore dhe disa institucione parashkollore private dhe publike, në vende rurale dhe urbane. Me kualifikim Mastër apo Bachelor, si dhe niveli i trajnimeve. Studimi tregoi se edukatoret e reja në nivelin parashkollor përballen me sfida të shumta emocionale dhe profesionale gjatë viteve të para të karrierës së tyre. Këto sfida përfshijnë menaxhimin e stresit, mungesën e vetëbesimit, mungesën e mbështetjes kolegiale dhe prindërve dhe vështirësitë në adaptimin me mjedisin profesional. Edukatoret raportuan se përballimi i këtyre sfidave u mbështet nga marrëdhëniet e forta me fëmijët, mbështetja nga familja, si dhe zhvillimi i strategjive për menaxhimin e presionit. Me kalimin e kohës, edukatoret shfaqin një rritje të vetëbesimit dhe pjekurisë emocionale, duke përmirësuar aftësitë e tyre për të balancuar jetën personale dhe profesionale. Pasioni për edukimin dhe dashuria për fëmijët janë faktorët kryesorë që i shtyjnë edukatoret të vazhdojnë karrierën, pavarësisht sfidave të shumta.

Fjalët kyçe: edukatore fillestare, mësimdhënie, përvojat, vështirësitë, sfidat.

Tema: Efektet e trajnimeve për ngritje profesionale të edukatoreve dhe ngritja e cilësisë së punës së tyre me fëmijët

ABSTRAKTI

Nevojapërzhvillimprofesionalështëevidenteqënëfillimet e karrierëssëmësimdhënies, sepseedukatoretduhettëpërballen me sfidat e vazhdueshmeprofesionale me tëcilatballafaqohen. Nëkëtëdrejtim, karrieradidaktikekalonnëpërtransformimetëshumta, duke u përcaktuarngandryshimetnëparadigmatarsimore, politike, sociale e ekonomike. Përtëmarrëparasyshidenë se cilësia e procesitarsimorndikohetngandërtimiiidentitetitprofesionaltëedukatoresdhengamënyra se si ajo vetëperceptonpërgjegjësitë e saj, konsiderojmë se trajnimiivazhdueshëmështënjëngamënyratmëtëmirapërzhvilliminprofesional.	
Puna e edukatoreveështënjëprocesshumëirëndësishempormjaftkompleks. Ky studimfokusohetnënevojatpërzhvilliminprofesionaltëedukatorevepërmoshënparashkollore (5-6 vjeç) nëKosovë. Qëllimikryesorikëtijhulumtimiështëtëidentifikohenefektet e trajnimevepërngritjeprofesionaletëedukatorevedhengritja e cilësisësëpunëssëtyre me fëmijët.
Ky punim bazohetnëhulumtimcilësorpërmesintervistës. Pjesëmarrësit do tëintervistohennëgrup. Përmesintervistetsynohettëidentifikohenefektet e trajnimevepërngritjeprofesionaletëedukatorevedhengritja e cilësisësëpunëssëtyre me fëmijët.
Sipasrezultatevetëstudimitedukatoretivlerësojnëlartëtrajnimetpërzhvillimprofesionalpasiqëkëtotëfunditualehtësojnëpërditësimin e informatavenëlidhje me procesinarsimorsidhe u ndihmojnënëngritjen e cilësisë.

Fjalëtkyçe: edukatore, profesionalizëm, mësimdhënie, trajnim, zhvillim

